
Message à la Nation du Premier Ministre,
le Dr Navinchandra Ramgoolam, GCSK, FRCP

1er janvier 2011

Mes chers compatriotes, Bonsoir,

2010 fine ène l’année très riche en évènements – tant sur le plan local que sur le plan international.

Sur le plan local, nou pays fine démontré – encore ène fois – so l’attachement à la démocratie et à la bonne gouvernance.

La façon qui élection générale fine déroulé fine montré la maturité de nou population. La communauté internationale fine félicite nous pou nou respect de la démocratie. Zot fine cite nou pays couma ène l’exemple d’ène démocratie vivante et dynamique kot bane libertés fondamentales ek les droits humains respectés.

Mo profite ça l’occasion là pou remercier à nouveau, tous banne dimoune qui fine faire moi ek mo l’équipe confiance pou continuer gère nou pays.  

Mais élections derrière nous, la campagne électorale fine terminée. 

Astère nou bizin reste dans l’action pou assure et construire nou l’avenir.

Tout de suite après élections, nous fine mette nous au travail. Nous fine présente ou ène programme pou développement nou pays dans les cinq ans à venir. C’est ène programme ambitieux ki vise à transforme le paysage économique, social et environnemental de nou pays.

Li ène programme qui basé – avant tout – lors bane valeurs qui fine toujours guide moi dans mo bane actions politiques, c’est-à-dire :

· Qui personne pas reste à l’écart du progrès et développement nou pays et

· Qui sakène de nou bane citoyens gagne l’opportunité améliore so la vie et assure l’avenir so zenfant.

Mes chers compatriotes,

Comment ou conné, pendant 2010 incertitude économique internationale fine continué.  Surtout turbulences dans zone euro fine aggravé et comment ou conné l’Europe reste nou marché le plus important.

Après la Grèce ki fine banqueroute, nou fine trouvé couma plusieurs grands pays développés, zotte aussi au bord de la faillite.

Banne gouvernements ça banne pays la pé bizin prend banne mesures draconiennes pou capave faire face à zotte banne problèmes.
Ça pé cause grand bouleversement social.  

L’Irelande par exemple fine obligé réduire so budget lors projets sociales par 6 milliards Euros.

Li fine obligé augmente taxe inclu TVA.

Li fine obligé coupe la paye fonctionnaires.

Li fine obligé jette des milliers de dimounes lors pavé.

Nou trouve même situation dans l’Angleterre, Portugal et l’Espagne.

Pendant mo discours lors budget, mo ti dire ki pou ou continué conne succès ena 2 conditions:

(1) ou bizin ena ène vision à long terme et prend banne mesures correctif à temps et

(2) ou bizin continué avec ène politique de justice sociale pou assuré qui croissance li inclusif – c'est-à-dire tout dimoune bénéficié du développement du pays.

Quand ène Gouvernement endetté et bizin alle demande l’argent en emprunt en urgence – li n’est plis capave pense à long terme.

Li pas éna choix.

Li bizin réduire tout banne dépenses.

Li bizin augmente taxe
et l’argent ki li récolté li pas capave faire investissement nécessaire pour le futur – li bizin servi ça l’argent là pou paye so dette et banne l’intérêts. 

Nou ici à Maurice malgré ène conjoncture économique international difficile, nou pas fine coupe la paye – au contraire, nou ti paye PRB dans so totalité.

Nou fine continué paye 13ème mois.

Nou fine continué donne compensation salariale plis ki l’inflation pou banne au bas de l’échelle.

Nou pé paye increments en Janvier au lieu Avril – comment mo ti promette.

Nou pas fine augmente TVA.

Et nou pé continué donne subsides pou du riz, la farine ek gaz ménager ki pé coute gouvernement plis ki 
Rs 1.2 milliards et nou pé continué augmente budget Sociales et pou l’éducation.

Mais li important nou tout réalisé ki la crise économique internationale pas derrière nou.

Et dans ène monde globalisé, tout pé changé à une vitesse effrayante.

C’est ki faire, nou bizin reste vigilant – pas prend narien pou acquis et reste flexible.

C’est coume ça, ki nou pou capave faire face à banne grands défis et aussi tire le maximum de banne opportunités ki présente zotte.

Nou fine présente ou nou programme pou 5 ans.

Et nou ena banne priorités.

D’abord, nou bizin continué sauvegarde l’emploi – comment mo ti dire ou en 2005.

Nou fine réussi non seulement préserve l’emploi mais nou fine aussi continué crée plis emplois.

Depuis 2006 jusqu'à la fin de 2010 nou fine réussi crée, 51,500 emplois – et parmi ena plis emplois pou banne madames.

Taux chômage pou madame pendant ça période la ine diminué par 4,1%.

L’entreprenariat féminin fine prend ène nouveau l’essor durant ces dernières années. Nous pou continuer travail pou qui bane madame vine encore plus autonome.

Nou lotte priorité reste l’éducation.

Comment mo fine toujours dire li – c’est l’éducation ki capave permette ou avancer dans la vie et sorti de la pauvreté.

L’éducation c’est la force motrice de la mobilité Sociale et progrès ène pays. 

Tout dimoune reconnaître azordi ki l’éducation gratuite ki parti Travailliste ine donné à partir 1977 fine ène des plis grand investissement ki fine faire pou nou peuple.

Et moi, pou assurer ki chaque enfant, chaque jeune capave gagne accès à l’éducation, mo fine donne transport gratuit.

Mo oulé ouvert l’accès à l’éducation tertiaire pou tout nou banne jeunes.

C’est ki faire mo fine crée ène nouveau ministère pou l’éducation tertiaire, science, technologie et la recherche.

Mo oulé ki chaque jeune ki pé aspire alle Université ou gagne ène formation technique, li gagne chance faire li, surtout banne seki pas ena les moyens.

C’est aussi ki faire Gouvernement fine augmente nombre de bourses – sorti 12 line vine 50 et la dans 24 réservé pou banne ki sorti dans familles pauvres ou modestes.

Nou pé aussi investi beaucoup dans la Santé.

Non seulement, nou fine augmente le budget pou la santé massivement, nou oulé aussi ki nou banne citoyens gagne ène meilleur Service.

C’est ki faire ou trouve autant experts médicales pé vine donne banne cours à Maurice pou nou banne médecins ecque nurses.

Nou pé non seulement investi dans formation et équipements, nou pé aussi améliore nou banne l’hôpital et nou pé construire trois nouveaux l’hôpitals:

Ene pou banne personnes âgées. 

Ene pou banne enfants.

Et ène institut séparée – spécifiquement pou maladies banne madames.

Mes chers compatriotes,

Couma mo fine déjà dire li, de l’eau ène ressource précieuse ki nou bizin gérer avec beaucoup de responsabilité. 

Nou tout pé trouvé ki arrivé quand nou gagne ène la sècheresse sévère.

Et c’est ène situation ki pas nouveau.

Dans le passé, nec ou trouve rapport lors rapport, comité lors comité mais solution là palliatif.

Nou bizin conné ki nou oulé.

Si nou oulé assuré ki toute la population capave gagne di l’eau 24 lors 24 – 7 jours lors 7 – nou bizin prend banne décisions ki bizin, même si li difficile.

Nou fine déjà prend certaines mesures.

Construction Bagatelle Dam pé démarré ça l’année la même.

Li pou permette nou fourni environ 25 millions mètres cubes d’eau par an.

Quand mo ti visite Singapour en Septembre dernier, mo fine sollicite zotte l’aide.

Singapour pas ena assez réservoir naturels – li obligé acheté so di l’eau de la Malaisie.

Zotte experts fine déjà vine Maurice pou étudié la situation et zotte fine soumette zotte rapport. 

Nou pou agir lors la – commence par ène re-organisation CWA.

Ene lotte priorité pou gouvernement reste congestion routière.

Mes chers compatriotes,

Mo ti dire ou ki avec banne projets ki nou pé ammené – Maurice pou vine ène grand chantier.

Azordi ou pé trouvé ou même comment nou pé agrandi le réseau routier.

Mais li pas pou suffit.

C’est ki faire Gouvernement fine prend décision pou alle de l’avant avec projet métro léger.

Projet modernisation l’aéroport ki mo ti annoncé fine déjà commencé.

Li pou fini en 2012.

Mo ti dire ou ki mo l’ambition c’est ki chaque famille capave gagne ène logement décent pou zotte vive – surtout banne jeunes ki pé fecque commence travail.

Pou la première fois, gouvernement ena cinq plans qui pé ciblé banne familles les plus pauvres aussi bien ki la classe moyenne pou ki zotte capave – grâce à zotte propres efforts 
et grâce à support ki gouvernement pé donne zotte – gagne ène logement décent dans ène bon environnement. 

Nou bizin protège nou l’environnement.

Nou l’environnement, li sacré.

Bane ressources naturelles qui entoure nous, zot pas infini. Donc li impératif qui nous protège nou écosystème et nou biodiversité.

C’est ki faire après élection 2005 – ène de banne premiers kitchose ki mo fine faire c’est arrête destruction Valley Ferney.  Ça ti pou ène catastrophe écologique ki pas ti pou capave renversé après.  Beaucoup Mauricien en particulier banne jeunes fine remercié moi pou ça.

Plus nous pas faire attention,

Plus nous continuer bane activités qui polluer l’environnement,

Plus nous pé mette pression lors nou planète, nous pé mette en danger nou la santé et la vie pou banne générations futures. 

Mo fine lance le projet Maurice-ile-Durable.

Mo ena conviction, si nous tous adhère nou à concept Maurice-ile-Durable, nou pou réussi démontré au monde 
entier ki même ène ti l’ile sans ressources naturelles, capave vine ène l’exemple de développement vert.  Li ène projet à long terme mais couma ène causé en Chine dire n’importe combien longue ou voyage été, li toujours commence par ène premier pas.

Nou fine déjà jette les bases du projet Maurice-ile-Durable.

Astère nou pé embarque lors so deuxième phase.

Ça projet la, comment mo fine déjà dire li – li pas appartenir à moi ou au gouvernement.

Li appartenir à nou tous.

C’est ène projet national ki appartenir à tous banne Mauriciens.

Mes chers compatriotes,

Pou n’importe ki société, la sécurité li primordial.

Nou fine commence ène reforme en profondeur de la Police et nou pé donne zotte la formation et les moyens pou nou gagne résultats.

Nou pé servi technologie moderne – ki li pou détecté la drogue, ki li pou banne crimes – ou bien banne les autres délits.  Ça pé déjà donne banne résultats.
Taux de criminalité en général pé continué baissé.

En 2007 li ti 5.4%.

En 2009 li fine arrive à 4.3%.

Mais mo redire li – ène crime c’est ène crime de trop.

Et nou pé trouvé – ki certains crimes li associés à violences domestiques ou bien c’est banne crimes passionnels.

Mo ena l’intention vine avec banne la loi encore plus sévères, pou certains crimes et pou banne trafiquants la drogue.

Ceki commette crime, zotte pou bizin réalisé ki pou arrête zotte, et zotte pou paye conséquences zotte acte.

Li pou pareil pou trafic la drogue.

Bientôt nou pou ammène aussi banne nouveaux mesures pou récupère banne du bien et cash banne trafiquants la 
drogue, même si zotte transfert li lors nom ène lotte dimoune.

Mes chers compatriotes,

Détermination mo gouvernement pou éradique fraude ek corruption, li inébranlable. 

Mo message li clair et simple: N’importe qui sane-là engage li dans banne malversations ek fraude et corruption, li pou bizin assume les conséquences de so banne actions.

A chaque fois mo dire li et mo pou répète li: Nous tous, nous bizin à la hauteur nou banne responsabilités. 

Qui ou Premier ministre, ministre, Commissaire ou Conseiller ou bizin assume responsabilité ou action.

Mo fine déjà demontré par mo banne actions ki personne pas au dessus de la loi !
Mes chers compatriotes,

Mo fine toujours dire ou ki philosophie l’action gouvernementale c’est marié efficience économique ec justice Sociale.

Croissance et développement pas veut dire narien si li pas partagé avec tout dimounes et si pas ena banne mesures Sociales pou soulage banne plus fragiles de nou Société.

C’est ki faire nou bizin faire encore plus efforts pour ceux ki fine moins chanceux dans la vie.

C’est ki faire mo fine crée ène nouveau ministère de l’Intégration Sociale et Economic Empowerment – c’est pou donne ène nouveau impulsion à nou combat contre l’exclusion.

Mo oulé ki chaque dimoune gagne ène chance participe dans développement nou pays.

Et c’est à travers l’éducation ek formation,

A travers ène l’encadrement suivi, 

A travers matériaux pou ranz ène lacaz, 

Gouvernement pez donne les moyens à banne familles les plus fragiles de nou société sorti dépi zotte pauvreté ek participe pleinement à la vie économique nou pays.

C’est sa l’intégration sociale !

Mes chers compatriotes,

Mo fine explique ou le contexte économique mondiale fragile dans ki nou pé navigué et nou banne priorités pou 2011.

Mo fine dire ou, ki banne défis c’est aussi banne opportunités.

Maurice li ène pays rassurant, li ène pôle de stabilité à la frontière des différentes cultures de l’Afrique, l’Asie et l’Europe.

Azordi le pôle économique mondiale pé bouge vers l’est – vers ces deux géants économiques de l’Asie – l’Inde et la Chine.

L’Afrique pé renouée avec la croissance.

Nou ena chance faire partie de l’Afrique et ena banne liens exceptionnels avec l’Inde et la Chine.

Li bizin faire nou prend conscience l’importance géographique et stratégique nou pays.

Mo convaincu, ki nou destin c’est revine l’étoile et la clef de l’Océan Indien.

Nou ena tout les atouts pou être incontournable dans la région.
C’est ki faire mo fine encourage le Global Board of Trade – GBOT lance so plateforme commerciale pou banne devises ek commodités à Maurice au lieu de Dubai.

GBOT pé innover car li pé faire banne échanges en devises Africaines entre autres.

Avec la même stratégie en tête, mo fine lance le centre d’arbitrage international à Maurice en Décembre.

C’est ène projet ambitieux.

C’est le premier dans la région et c’est la première fois ki le Permanent Court of Arbitration de la Haie – fine accepté ena ène représentant permanent dans ène lotte pays.

C’est ène lotte pilier nou secteur Service ki pé crée – ou pou trouve so l’impact dans 10 à 15 ans.

Mes chers compatriotes,

Avant mo terminer, mo ti a content évoque question Chagos.

Après de longues sessions de travail, avec banne légistes ki banne experts dans la loi internationale publique et banne légistes de grandes réputations, mo fine prend ène décision historique et sans précédent de traine l’Angleterre devant ène instance judiciaire.

C’était pas ène décision ki fine prend à la légère.

C’est après mûrs réflexion.

Nou fine choisir contester la légalité du Marine Protected Area – la MPA.

Et mo fine expliquer ki ça c’est ène premier volet ki forme partie d’une stratégie plus globale.

C’est vrai ki c’est la première fois ki Maurice traine l’Angleterre devant ène instance judiciaire, malgré le fait ki nou 2 pays amis.

Mais pas parce ki nou ène ti pays et l’Angleterre ki ti ène pouvoir coloniale ki ti dirige ène l’empire, ki nou laisse li marche lors nou li pieds.

Deux pays amis – bizin ena ène relation basé lors honnêté et la franchise. 

Mo fier constaté ki tout banne Mauriciens fine rallier zotte spontanément derrière le drapeau Mauricien dans ça combat ki nou pé amené pou Chagos.

Nou combat li pou ène cause juste.

Nou bizin fiers de nou même et mo confiant ki la justice pou triomphé.

Mes chers compatriotes, 

Ensam, nou fine déjà faire beaucoup progrès. 

C’est dans l’unité ki nou pou continuer construire ène meilleur l’avenir pou nou, nou banne enfants et banne générations futures.

Ce soir, Veena et moi-même souhaite zot tous – qui zot vive dans Maurice, Rodrigues, Agaléga ou St Brandon – bonne année, bonheur et prospérité. Nous éna aussi ène pensée 
spéciale pou tout nou banne grands dimounes qui sans zotte zefforts, nous pas ti pou arrive là azordi.

Ensam, nous capave avancer dans l’unité, l’égalité et la modernité.

Merci pou zotte l’attention. 

Bonsoir.

***************

